
________________

अप्रस्तुत रूप-विधान
सच्चे कवियों की कल्पना की बात जाने दीजिए, साधारण व्यवहार में भी लोग जोश में आकर कल्पना का जो व्यवहार बराबर किया करते हैं वह भी किसी पहाड़ को ‘शिशु' और ‘पांडव' कहनेवाले कवियों के व्यवहार से कहीं उचित होता है । किसी निष्ठुर कर्म करनेवाले को यदि कोई ‘हत्यारा' कह देता हैं। तो वह सची कल्पना का उपयोग करता है; क्योंकि विरक्ति या घृणा के अतिरेक से प्रेरित होकर ही उसकी अंतर्वृत्ति हत्यारे का रूप सामने करती है, जिससे भाव की मात्रा के अनुरूप आलंबन खड़ा हो जाता है। हत्यारा' शब्द का लाक्षणिक प्रयोग ही विरक्ति की अधिकता का व्यंजक है। उसके स्थान पर यदि कोई उसे ‘बकरा' कहे, तो या तो किसी भाव की व्यंजना न होगी या किसी ऐसे भाव की होगी जो प्रस्तुत विषय के मेल में नहीं । कहलानेवाला कोई भाव अवश्य चाहिए और उस भाव को प्रस्तुत वस्तु के अनुरूप होना चाहिए । भारी मूर्ख को लोग जो ‘गदहा कहते हैं वह इसी लिये कि “मूर्ख' कहने से उनका जी नहीं भरता—उनके हृदय में उपहास अथवा तिरस्कार का जो भाव रहता है उसकी व्यंजना नहीं होती। । कहने की आवश्यकता नहीं कि अलंकार-विधान में उपयुक्त उपमान लाने में कल्पना ही काम करती है। जहाँ वस्तु, गुण या क्रिया के पृथक् पृथक् साम्य पर ही कवि की दृष्टि रहती है वहाँ वह उपमा, रूपक, उत्प्रेक्षा आदि का सहारा लेता है और जहाँ व्यापार-समष्टि या पूर्ण प्रसंग का साम्य अपेक्षित होता है वहाँ दृष्टांत, अर्थातरन्यास और अन्योक्ति का । उपर्युक्त विवेचन से यह प्रकट है कि प्रस्तुत के मेले में जो अप्रस्तुत रखा जाय–चाहे वह वस्तु, गुण या क्रिया हो अथवा व्यापार-समष्टि-वह प्राकृतिक और चित्ताकर्पक हो तथा उसी प्रकार का भाव जगानेवाला

		 इस पृष्ठ का पिछला बदलाव २५ जुलाई २०२३ को १९:१७ बजे हुआ था।
	टेक्स्ट क्रिएटिव कॉमन्स ऐट्रिब्यूशन-ShareAlike लाइसेंस के अंतर्गत उपलब्ध है; अतिरिक्त शर्तें लागू हो सकती हैं।
अधिक जानकारी के लिए उपयोग की शर्तें देखें।

